
AZƏRBAYCAN RESPUBLİKASI NAZİRLƏR KABİNETİNİN QƏRARI
№ 517         Bakı şəhəri, 29 dekabr 2019-cu il

 Azərbaycan Respublikası 
Nazirlər Kabinetinin “Əmtəə nişan-
larının qeydə alınması barədə iddia 
sənədinin verilməsi və ekspertizası 
Qaydalarının təsdiq edilməsi haqqın-
da” 1999-cu il 15 oktyabr tarixli 166 
nömrəli, “Patent müvəkkilləri haq-
qında Əsasnamənin təsdiq edilməsi 
haqqında” 2000-ci il 15 fevral tarixli 
21 nömrəli, “Coğrafi göstəricini 
qeydə almaq üçün iddia sənədinin 
verilməsi və ekspertizası Qaydaları-
nın təsdiq edilməsi haqqında” 2000-
ci il 11 sentyabr tarixli 166 nömrəli, 
“Girov müqaviləsinin qeydiyyatı 
Qaydaları”nın təsdiq edilməsi haq-
qında” 2009-cu il 18 sentyabr tarixli 
146 nömrəli, “Patent hüququnun 
girov qoyulması barədə müqavilələrin 
qeydiyyata alınması Qaydaları”nın 
təsdiq edilməsi haqqında” 2010-cu il 
23 fevral tarixli 39 nömrəli və “İxti-
ra və sənaye nümunəsi patentinin 
qüvvədə olma müddətinin uzadıl-
ması Qaydaları”nın təsdiq edilməsi 
haqqında” 2010-cu il 12 aprel tarixli 
63 nömrəli qərarlarında dəyişiklik 
edilməsi barədə

“Əmtəə nişanları və coğrafi göstəricilər 
haqqında” Azərbaycan Respublikasının 
Qanununda dəyişiklik edilməsi barədə” 
Azərbaycan Respublikasının 2019-cu 
il 19 fevral tarixli 1509-VQD nömrəli 
Qanununun tətbiqi haqqında” Azərbaycan 
Respublikası Prezidentinin 2019-cu il 5 
aprel tarixli 608 nömrəli Fərmanının 1.2-ci 
bəndinin icrasını təmin etmək məqsədilə, 
“Dövlət rüsumu haqqında” Azərbaycan 
Respublikasının Qanununda dəyişiklik 
edilməsi barədə” Azərbaycan Respublika-
sının 2019-cu il 19 fevral tarixli 1508-VQD 
nömrəli Qanununun tətbiqi haqqında” 
Azərbaycan Respublikası Prezidentinin 
2019-cu il 5 aprel tarixli1097 nömrəli 
Sərəncamının 1.4-cü bəndinə və “Patent 
haqqında” Azərbaycan Respublikasının 
Qanununda dəyişiklik edilməsi barədə” 
Azərbaycan Respublikasının 2019-cu 
il 19 fevral tarixli 1510-VQD nömrəli 
Qanununun tətbiqi haqqında” Azərbaycan 
Respublikası Prezidentinin 2019-cu il 5 
aprel tarixli 609 nömrəli Fərmanının 1.5-ci 
bəndinə əsasən Azərbaycan Respublika-
sının Nazirlər Kabineti qərara alır:

1. Azərbaycan Respublikası Nazirlər 
Kabinetinin 1999-cu il 15 oktyabr tarixli 
166 nömrəli Qərarı (Azərbaycan Res-

publikasının Qanunvericilik Toplusu, 
1999, № 10, maddə 600; 2004, № 3, 
maddə 193, № 9, maddə 742; 2006,  
№ 5, maddə 463; 2009, № 1, maddə 32, 
№ 9, maddə 752; 2012, № 9, maddə 
924, № 11, maddə 1209; 2014,  
№ 7, maddə 899; 2018, № 12 (II kitab), 
maddə 2735) ilə təsdiq edilmiş “Əmtəə 
nişanlarının qeydə alınması barədə 
iddia sənədinin verilməsi və ekspertizası 
Qaydaları”nın 35.1-ci bəndinin birinci 
abzasının ikinci cümləsində “dövlət rüsu-
mu” sözləri “haqq” sözü ilə əvəz edilsin.

2. Azərbaycan Respublikası Nazirlər 
Kabinetinin 2000-ci il 15 fevral tarixli 21 
nömrəli Qərarı (Azərbaycan Respublika-
sının Qanunvericilik Toplusu, 2000,  
№ 2, maddə 119; 2002, № 3, maddə 
148; 2004, № 3, maddə 193; 2009,  
№ 1, maddə 32, № 9, maddə 752; 2010, 
№ 3, maddə 255; 2014, № 5, maddə 
578, № 12, maddə 1661; 2016, № 5, 
maddə 961; 2017, № 1, maddə 132; 
2018, № 12 (II kitab), maddə 2735) 
ilə təsdiq edilmiş “Patent müvəkkilləri 
haqqında Əsasnamə”də aşağıdakı 
dəyişikliklər edilsin:

2.1. 6.1-ci bəndin birinci abzası-
nın ikinci cümləsində “dövlət rüsumu 
ödənilməsi” sözləri “haqqın ödənilməsini” 
sözləri ilə əvəz edilsin;

2.2. 6.4-cü bəndin birinci abzası üzrə:
2.2.1. ikinci cümləyə “alınması” 

sözündən sonra “üçün müəyyən edilmiş 
haqqın” sözləri və “verilməsi” sözündən 
sonra “üçün dövlət rüsumunun” sözləri 
əlavə edilsin;

2.2.2. üçüncü cümləyə “müddətdə” 
sözündən sonra “dövlət rüsumunun və” 
sözləri əlavə edilsin;

2.2.3. dördüncü cümləyə “edilmiş” 
sözündən sonra “dövlət rüsumunun və” 
sözləri əlavə edilsin.

3. Azərbaycan Respublikası Nazirlər 
Kabinetinin 2000-ci il 11 sentyabr tarixli 
166 nömrəli Qərarı (Azərbaycan Res-
publikasının Qanunvericilik Toplusu, 
2000, № 9, maddə 692; 2002, № 3, 
maddə 148; 2004, № 3, maddə 193; 
2009, № 1, maddə 32, № 9, maddə 
752; 2012, № 9, maddə 923, № 11, 
maddə 1210; 2014, № 7, maddə 900; 
2018, № 12 (II kitab), maddə 2735) ilə 
təsdiq edilmiş “Coğrafi göstəricini qeydə 
almaq üçün iddia sənədinin verilməsi 
və ekspertizası Qaydaları”nın IV fəslinin 
7-ci hissəsinin ikinci abzasının ikinci 

cümləsində “dövlət rüsumu” sözləri 
“haqq” sözü ilə əvəz edilsin.

4. Azərbaycan Respublikası Nazirlər 
Kabinetinin 2009-cu il 18 sentyabr tarixli 
146 nömrəli Qərarı (Azərbaycan Res-
publikasının Qanunvericilik Toplusu, 
2009, № 9, maddə 750; 2018,  
№ 12 (II kitab), maddə 2734) ilə təsdiq 
edilmiş “Girov müqaviləsinin qeydiyyatı 
Qaydaları”nda aşağıdakı dəyişikliklər 
edilsin:

4.1. 1.3-cü bənddə “dövlət rüsumu” 
sözləri “haqq” sözü ilə əvəz edilsin;

4.2. 2.2-ci bəndin altıncı abzasında 
“dövlət rüsumunun” sözləri “haqqın” 
sözü ilə əvəz edilsin;

4.3. 3.3-cü bəndin dördüncü 
cümləsində “verilmiş rüsum” sözləri 
“ödənilmiş haqq” sözləri ilə əvəz edilsin.

5. Azərbaycan Respublikası Nazirlər 
Kabinetinin 2010-cu il 23 fevral tarixli 39 
nömrəli Qərarı (Azərbaycan Respublika-
sının Qanunvericilik Toplusu, 2010, № 2, 
maddə 159; 2018, № 12  
(II kitab), maddə 2734) ilə təsdiq edilmiş 
“Patent hüququnun girov qoyulması 
barədə müqavilələrin qeydiyyata alınma-
sı Qaydaları”nda aşağıdakı dəyişikliklər 
edilsin:

5.1. 1.3-cü bənddə “dövlət rüsumu” 
sözləri “haqq” sözü ilə əvəz edilsin;

5.2. 2.2-ci bəndin altıncı abzasında 
“dövlət rüsumunun” sözləri “haqqın” 
sözü ilə əvəz edilsin;

5.3. 3.3-cü bəndin dördüncü 
cümləsində “rüsum” sözü “haqq” sözü ilə 
əvəz edilsin.

6. Azərbaycan Respublikası Nazirlər 
Kabinetinin 2010-cu il 12 aprel tarixli 63 
nömrəli Qərarı (Azərbaycan Respubli-
kasının Qanunvericilik Toplusu, 2010, 
№ 4, maddə 357; 2014, № 5, maddə 
580; 2018, № 12 (II kitab), maddə 
2734) ilə təsdiq edilmiş “İxtira və sənaye 
nümunəsi patentinin qüvvədə olma 
müddətinin uzadılması Qaydaları”nda 
aşağıdakı dəyişikliklər edilsin:

6.1. 2.3-cü bənddə “dövlət rüsumu-
nun” sözləri “müəyyən edilmiş haqqın” 
sözləri ilə əvəz edilsin;

6.2. 2.4-cü bəndin birinci və ikinci 
abzaslarında “dövlət rüsumu” sözləri 
“haqq” sözü ilə əvəz edilsin.

Əli ƏSƏDOV 
Azərbaycan Respublikasının  

Baş Naziri 

Cənub bölgəsində bayram yarmarkası

Şəhər icra hakimiyyətinin 
təşəbbüsü ilə təşkil olu-
nan yarmarkada əhalinin 
sərbəst alış-verişi üçün 
lazım olan şərait yaradı-
lıb. Bayram yarmarkasın-
da ayrı-ayrı şirkətlərin, 
fermer təsərrüfatlarının 
nümayəndələri, fərdi 
təsərrüfatlarında 
yetişdirdikləri məhsulları 
satan yerli vətəndaşlar iştirak 
ediblər. Səhər saatların-
dan başlayan yarmarkaya 
əhalinin tələbatına uyğun ola-
raq, ümumilikdə, 30 tondan 

çox müxtəlif növ ərzaq və 
kənd təsərrüfatı məhsulları, o 
cümlədən yüksək keyfiyyətli 
yerli düyülər, çay, sitrus, 
meyvələr, şirələr və digər 
gündəlik ərzaq malları 
çıxarılıb. Günboyu davam 
edən bayram yarmarka-
sına Lənkəran Şəhər İcra 
Hakimiyyətinin rəsmi şəxsləri 
baş çəkərək burada ya-
radılmış şəraitlə, habelə 
məhsulların keyfiyyəti və 
qiymətləri ilə maraqlanıblar.

Ekoloji cəhətdən təmiz 
olan kənd təsərrüfatı 

məhsullarının bazar 
qiymətindən 25-30 faiz, 
yeyinti məhsullarının isə 
15-20 faiz aşağı qiymətlərlə 
təklif olunması rayon sakinləri 

tərəfindən razılıqla qarşıla-
nıb.

Əli NƏCƏFXANLI, 
“Xalq qəzeti”

İctimai birliyin 
bayram tədbiri

Tədbiri giriş sözü ilə açan 
ictimai birliyin rəhbəri Səbinə 
Kərimova iştirakçıları salam-
layıb və təşkilatın son bir ildə 
gördüyü işlər barədə hesa-
batını təqdim edib. O, bildirib 
ki, üç yaşlı təşkilat əlilliyi 
olan şəxslərin cəmiyyətə 
sürətli inteqrasiyasına nail 

ola bilib. Görülən işlərdən 
məqsəd əlilliyi olan şəxslərin 
sosial rifahının yaxşılaşdı-
rılmasına dəstək verməkdir. 
ƏSMİD-in nizamnaməsində 
qeyd edildiyi kimi, əlilliyi olan 
şəxslərin təhsilə, peşəyə 
cəlb olunması üçün zəruri 
addımlar atılır. 

İl ərzində təşkilatın 60-a 
yaxın üzvü özünüməşğulluq 
proqramına cəlb edilib. Bir 
il müddətində saysız-he-
sabsız tədbirlər, yaddaqa-
lan görüşlər təşkil olunub. 
İstedadlı təşkilat üzvlərinin 
əl işləri satış-sərgilərə 
göndərilib. Bu il təşkilatın 
SosialMedia.az saytı yaradı-
lıb və bu saytda əlilliyi olan 

gənclər fəaliyyət göstərir.
Qeyd olunub ki, 

cəmiyyətə sürətli inteqrasiya 
hər sahədə bundan sonra da 
davam etdiriləcək .

Tədbirdə maraqlı vikto-
rinalar keçirilib, qonaqların 
ifasında şən mahnılar təqdim 
olunub. 

Əli NƏCƏFXANLI,  
“Xalq qəzeti”

“Yeni il, yeni arzular” 
adlı bayram tədbirində 
çıxış edən Zaqatala Rayon 
İcra Hakimiyyətinin başçısı 
Mübariz Əhmədzadə 
öncə tədbir iştirakçılarını 
Dünya Azərbaycanlılarının 
Həmrəylik Günü və Yeni 
il münasibəti ilə təbrik 

etmiş, 2019-cu ildə müasir 
Azərbaycan dövlətinin 
banisi, ümummilli lider 
Heydər Əliyevin siyasi 
kursunun Prezident 
İlham Əliyev tərəfindən 
uğurla davam etdirilməsi 
nəticəsində respublikada, 
eləcə də rayonda görülən 

qlobal işlərdən, qarşıda 
duran vəzifələrdən 
danışmışdır. Sonra rayon 
rəhbəri 2019-cu ildə 
rayonun ictimai-siyasi 
həyatında fərqlənən bir 
qrup şəxsə Fəxri fərmanlar 
təqdim etmişdir.

Digər çıxış edənlər 
bildirmişlər ki, son 
illər həyata keçirilən 
genişmiqyaslı, uğurlu 
layihələr nəticəsində 
Zaqatala müasir, sürətlə 
inkişaf edən, gündən –

günə abadlaşan bir rayona 
çevrilmişdir.

Bayram şənliyi rayon 
incəsənət nümayəndələrinin 
konsert proqramı ilə davam 
etmişdir.

 Bu gün isə Zaqatala 
şəhərində rayon sakinlərinin 
bayram gəzintisi və axşam 
bayram atəşfəşanlığı 
keçiriləcəkdir. 

İlqar HƏSƏNOV, 
“Xalq qəzeti”nin  

bölgə müxbiri

Lənkəran rayonunda Dünya Azərbaycanlılarının 
Həmrəylik Günü və Yeni il münasibətilə ərzaq və ye-
yinti məhsullarının bayram satış-yarmarkası keçirilib.

Sumqayıt şəhərində fəaliyyət göstərən “Əlilliyi 
Olan Şəxslərin Sosial Müdafiəsinə və İnteqra-
siyasına Dəstək” İctimai Birliyi (ƏSMİD)  “Nur-

can” Əyləncə Mərkəzində Dünya Azərbaycanlılarının 
Həmrəylik Günü və Yeni illə əlaqədar maraqlı bayram 
tədbiri təşkil edib.

Zaqatala rayonunda Dünya 
Azərbaycanlılarının Həmrəylik Günü və 
Yeni il bayramı münasibəti ilə ümumra-

yon  tədbiri keçirilmişdir. 

İsmayıllıda Yeni ili xoş ovqatla qarşılayırlar

Dekabrın 29-da Dünya 
Azərbaycanlılarının Həmrəylik 
Gününə və Yeni ilə həsr olun-
muş təntənəli bayram şənliyi 
indiyədək keçirilən tədbirlərin 
yekunu olaraq daha təmtəraqlı 
xarakterdə idi.

“Qala” şadlıq sarayında 
düzənlənən el şənliyini giriş 
nitqi ilə İsmayıllı Rayon İcra 
Hakimiyyətinin başçısı Mirdaməd 
Sadıqov açıb, iştirakçıları səmimi 
qəlbdən təbrik edib. Deyib ki, 
ümummilli lider Heydər Əliyev 
dünya azərbaycanlılarının 
həmrəyliyi istiqamətində ilk 
addımı atıb. Bu da Azərbaycan 
xalqının ideoloji bütövlüyünü və 
milli birliyini təmin edib. Artıq 
Azərbaycan dünyada yaşayan 
azərbaycanlıların siyasi istinadga-
hı kimi çıxış edir. Rayon rəhbəri 

Yeni ili sevinclə qarşılamağa 
əsas verən uğurlardan da ətraflı 
danışıb.

Sonra M.Sadıqov İsmayıllı-
dakı bütün fəaliyyət sahələrində 
fərqlənən öncüllərə təltiflər 
və hədiyyələr təqdim edib. 
Rayon Ağsaqqallar Şurasının 
sədri Valeh Salehov Dünya 
Azərbaycanlılarının Həmrəylik 
Günü barədə çıxış edib.

İvanovka kəndindəki Ni-
kolay Nikitin adına təsərrüfatın 
müşahidə şurasının sədri Olqa 
Jabina ümummilli liderin 
azərbaycançılıq ideologiyasından, 
həmrəyliyin bu gün daha inamla 
davam etdirilməsindən, Prezident 
İlham Əliyevin multikultural 
siyasətinin beynəlxalq miqyasda 
tanınmasından danışıb.

Rayon gənclər və idman 

idarəsinin rəisi Taleh Salehov 
iştirakçıları və uğur qazanan 
idmançıları təbrik edib, onları 
mükafatlandırıb. Sonra İsma-
yıllı gəncləri və idmançıları 
adından ölkə rəhbərinə dərin 
minnətdarlığını bildirib. İşti-
rakçıların diqqətinə çatdırıb ki, 
Prezident İlham Əliyev idman-
çımız, pouverliftinq üzrə beşqat 
dünya çempionu Kamil Qafarova 
mənzil hədiyyə edib. Kamil, həm 
də Əməkdar idman ustası adına 
layiq görülüb. 

Rayon icra hakimiyyətinin 
şöbə müdiri Rüstəm Səmədov 
milli, etnik, coğrafi, din və dil 
müxtəlifliyinin mövcud olduğu 
bölgədə hökm sürən dostluq, 
qardaşlıq və buna əsaslanan 

işgüzarlıq mühitindən danı-
şıb, milli-mənəvi dəyərlərin 
zənginləşdirilməsi və onların 
əsasında ideoloji-siyasi tərbiyə 
işinin müvəffəqiyyətlə qurulma-
sından bəhs edib.

Tədbirin gedişində şən mah-
nılar səsləndirilib, oynaq rəqslər 
ifa olunub, müxtəlif folklor və 
rəqs qrupları çıxış ediblər.

İsmayıllılar Yeni ili yeni 
ruhla, uğurlardan doğan 
fəallıqla, diqqəti və qayğısından 
bəhrələndikləri cənab Prezidentə 
minnətdarlıqla qarşılayırlar.

İlqar HƏSƏNOV, 
“Xalq qəzeti”nin  

bölgə müxbiri

Dünya Azərbaycanlılarının Həmrəylik Günü və 
Yeni il münasibətilə İsmayıllıda bir sıra tədbirlər keçi-
rilib. Ehtiyacı olan ailələrin hər birinə bayram sovqatı 
göndərilməsi, şəhərin və xüsusilə mərkəzi meydanın 
bayramsayağı bəzədilməsi, məktəblilərin ümumra-
yon Yeni il tədbirinin təşkili, Azərbaycan Respublikası 
Gənclər və İdman Nazirliyinin rayon gənclər və idman 
idarəsi vasitəsilə ucqar yerlərdə yaşayan uşaqlara 
hədiyyələr göndərilməsi, gənc rəssam İsmayıl Faxtiyevin 
fərdi yaradıcılıq sərgisinin açılması və s. məzmununa, 
əhatə dairəsinə, miqyasına görə qeyd olunan tədbirlər 
sırasındadır.

“Yeni il, yeni arzular” 

Hicran
Машинописный текст
Xalq qəzeti.- 2019.- 31 dekabr.- S.14.




